
     R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK

V E N D I M 

Nr. 146 datë 15.11.2018

PËR MIRATIMIN E NISJES SË PROCEDURAVE TË NEGOCIMIT MIDIS BASHKISË TIRANË DHE SUBJEKTIT “ARLIS- NDËRTIM” SH.P.K, PËR NDËRTIMIN E NJË GODINE DISA KATËSHE NË FUNKSION DHE FAVOR TË BASHKISË SË TIRANËS, NË SHKËMBIM TË LIRIMIT TË NDËRTESËS NË PRONËSI TË BASHKISË SË TIRANËS TË NGRITUR MBI TRUALL ME PRONAR PRIVAT, ZONA KADASTRALE 8250
Në mbështetje të nenit 8, pika 2, nenit 9, pika 1, nënpika 1.1, shkronja “b” dhe 1.2, shkronjat “a” dhe “c”, neni 33, pika 1, shkronja “ç”, nenit 54, nenit 55, pikat 2 dhe 6 të ligjit nr. 139/2015 “Për vetëqeverisjen vendore”, ligjit nr.7850, datë 29.07.1994 “Kodi Civil i Republikës së Shqipërisë” të ndryshuar, vendimit nr.285, datë 21.05.2018, të Këshillit të Ministrave “Për kalimin e disa pronave, në pronësi të Bashkisë Tiranë, të Njësisë Administrative Tiranë, me vendndodhje në zonat kadastrale 8350, 8230, 8360, 8250”, me propozim të Kryetarit të Bashkisë, Këshilli Bashkiak, 
V E N D O S I :

1. Për miratimin e nisjes së procedurës së shqyrtimit dhe negocimit të aktmarrëveshjes/kontratës midis Bashkisë Tiranë dhe subjektit “Arlis Ndërtim” shpk, për ndërtimin e një godine disa katëshe në funksion dhe favor të Bashkisë së Tiranës, kundrejt shkëmbim të lirimit dhe përfshirjes në zhvillim të ndërtesës në pronësi të bashkisë së Tiranës të ngritur mbi truall me pronar privat, zona kadastrale 8250, përkatësisht të pasurive 1/990- ND, 1/991- ND, 1/993- ND, 1/994- ND, 1/996- ND, 1/997- ND, 1/998- ND, 1/180, 1/192, bashkëlidhur dhe pjesë përbërëse e këtij vendimi.
2. Në vijim dhe pas zbatimit të pikës 1 të këtij vendimi, do të vijohet me procedurën e shqyrtimit dhe negocimit të marrëveshjes/kontratës së shkëmbimit midis Bashkisë Tiranë dhe subjektit zhvillues “Arlis Ndërtim” shpk, në përpithje me legjislacionin në fuqi, duke garantuar interesin publik dhe rritjen e vlerës së pronës së Bashkisë Tiranë. 
3. Ngarkohet Bashkia e Tiranës për ngritjen e një komisioni të posaçëm, i cili do të shqyrtojë, vlerësojë dhe negociojë për kushtet dhe kriteret e marrëveshjes përfundimtare të shkëmbimit me subjektin zhvillues.
4. Komisioni, gjatë ushtrimit të detyrave të përcaktuara në urdhrin përkatës, do të thërrasë dhe do të asistohet nga ekspert të fushës, për vlerësimin e ndërtesës në pronësi të Bashkisë Tiranë dhe projektit të propozuar nga shoqëria “Arlis Ndërtim” shpk.
5. Kjo marrëdhënie konkludohet vetëm në rast se nga raporti i ekspertëve të pavarur del në përfundimin se projekti i propozuar nga shoqëria “Arlis Ndërtim” shpk, është në interes të Bashkisë së Tiranës, duke garantuar rritjen e vlerës së pronës dhe dobishmërinë publike.
6. Shpenzimet e shkëmbimit, si dhe çdo shpenzim tjetër në lidhje me realizimin e kësaj marrëdhënie, janë në ngarkim të shoqërisë “Arlis Ndërtim” shpk.
7. Ngarkohet Kryetari i Bashkisë, Drejtoria e Përgjithshme e Planifikimit dhe Zhvillimit të Territorit dhe Drejtoria e Përgjithshme Juridike e Aseteve dhe Licenimi për zbatimin e këtij vendimi. 
8. Ky vendim hyn në fuqi sipas përcaktimeve të nenit 55, pika 6, të ligjit nr. 139/2015 “Për vetëqeverisjen vendore” dhe konfirmimit ligjor nga Institucioni i Prefektit të Qarkut Tiranë.
K R Y E T A R

ALDRIN DALIPI


